
MAMLAKATDA DAVLAT 
SOLIQ XIZMATI ORGANLARI 
SOLIQ MA’MURIYATCHILIGI 
FAOLIYATI TAHLILI

Tashmuxamedova Yayra
Toshkent davlat iqtisodiyot universiteti tadqiqotchisi

Annotatsiya: Maqolada mamlakatda davlat soliq xizmati organlari soliq ma’muriyatchiligi faoliyati tahlil qilinib, soliq 
idoralarining soliq to‘lovchilarga sifatli davlat xizmati ko‘rsatish borasidagi ish samaradorligi o‘rganilgan.

Kalit so‘zlar: soliq, soliq ma’muriyatchiligi, soliq to‘lovchi, tashkilot, korxona, byudjet.

Аннотация: В статье анализируется деятельность налогового администрирования органов государственной на-
логовой службы в стране, а также исследуется эффективность деятельности налоговых органов по оказанию 
качественных государственных услуг налогоплательщикам.

Ключевые слова: налог, налоговое администрирование, налогоплательщик, организация, предприятие, бюджет.
Abstract: The article analyzes the tax administration activities of state tax service bodies in the country, and examines the 
efficiency of tax offices in providing quality public services to taxpayers.

Key words: tax, tax administration, tax payer, organization, enterprise, budget.

O‘zbekistonda soliq ma’muriyatchiligi va davlat soliq xizmati organlari faoliyatini isloh qilish soliq munosa-
batlarini tizimida ma’muriy bosimni kamaytirish hamda uning ishtirokchilari o‘zaro hamkorligini ta’minlashga qa-
ratilgan. Soliq ma’muriyatchiligi tizimini takomillashtrish borasidagi islohotlar samarasi o‘laroq 2015–2022-yillar 
mobaynida respublikamizda faoliyat yuritayotgan kichik biznes va xususiy tadbirkorlik subyektlarining ro‘yxat-
dan o‘tganlar sonidagi ulushi 56,2 foizdan 60,5 foizgacha hamda iqtisodiyotda ish bilan band bo‘lganlar umumiy 
miqdoridagi ulushi 74,8 foizgacha o‘sgan.

Soliq va yig‘imlarning undirilishi (yig‘iluvchanlik) soliq organlari faoliyati samaradorligining asosiy ko‘rsat-
kichlaridan biri hisoblanadi. Soliq va yig‘imlar yig‘iluvchanlik ko‘rsatkichi soliq organlari tomonidan undirilgan 
soliq va yig‘imlar summasining byudjetga hisoblangan soliq va yig‘imlar summasiga nisbati sifatida aniqlanadi 
(1-jadval).

1-jadval: O‘zbekistonda soliq idoralari tomonidan soliq va to‘lovlarni 2018–2022 yillarda undirilish holati tahlili 

Respublika bo‘yicha 2018-y. 2019-y. 2020-y. 2021-y. 2022-y. 2018-yilga nisbatan 
2022-yilda o‘sish (%) 

Jami to‘plangan Soliq va to‘lovlar 
(mlrd. so‘mda) 48825,8 58,931,2 78276,8 107535,8 103566,4 212,1

Bashoratga nisbatan to‘planish 
darajasi (%) foizda 100,5 103,5 125,6 114,8 104,5

Manba: Muallif tomonidan Davlat soliq qo‘mitasi rasmiy saytidagi ma’lumotlar asosida tayyorlangan

Tadqiqotlarimiz davlat soliq xizmati organlari faoliyati samaradorligi bir qator omillarga bog‘liq ekanligini 
ko‘rsatadi. Ushbu omillaning ko‘pchiligi davlat soliq organlari faoliyati samaradorligini baholash metodikasida 
hisobga olinadi. Biroq bu metodikada soliq organlarining ish hajmi to‘liq inobatga olinmagan. 

Hududlar kesimidagi soliq to‘lovchilar soni tahlil qilinganda davlat soliq xizmati organlari hisobida turgan 
eng ko‘p soliq to‘lovchilar Toshkent shahri, Farg‘ona, Toshkent va Andijon viloyatlari hissasiga to‘g‘ri kelishi 
aniqlandi. Ushbu tendensiya yillar kesimida ham o‘sish xususiyatiga ega bo‘lib qolmoqda. Buning asosiy sa-
bablari infratuzilmaning yaxshi ekanligi va aholi to‘lov qobiliyati hisoblanadi. Shu sababli soliq to‘lovchilar ushbu 
hududlarda faoliyat yuritishga intiladi.

S2-jadval ma’lumotlaridan soliq to‘lovchilar asosan (69,2, 68,8, 64,2, 69,3 va 69,8 foizi) yuridik shaxs ma-

qomiga ega. Soliq to‘lovchilarning yuridik shaxs maqomiga ega ekanligi ijobiy holat. Chunki yuridik shaxslarda 
buxgalteriya hisobini yuritish majburiyati mavjudligi sababli soliq bazalarini hisobini yuritish va aniqlash im-
koniyati yuqori bo‘ladi. Buning natijasida soliq nazorati natijasi samaradorligi ortadi. Hududlar kesimidagi soliq 
to‘lovchilar soni holatini 2-jadval ma’lumotlaridan ko‘rishimiz mumkin. 

2-jadval: O‘zbekistonda soliq organlarida 2018–2022-yillarda hisobda turgan soliq to‘lovchilar dinamikasi tahlili

Respublika bo‘yicha 2018-y. 2019-y. 2020-y. 2021-y. 2022-y. 2018-yilga nisbatan 
2022-yilda o‘sish (%)

Soliq organida hisobda turgan soliq 
to‘lovchi XYuS (soni) 891695 900918 1007241 1055590 1185159 132,9

Shundan,
Korxon va tashkilot soni 616720 619958 647118 731536 826728 134,0
foizida (%) 69,2 68,8 64,2 69,3 69,8
hisobda turgan YaTTlar soni 274975 280960 360123 324054 358431 130,3
foizida (%) 30,8 31,2 35,8 30,7 30,2

Manba: Muallif tomonidan Davlat soliq qo‘mitasi rasmiy saytidagi ma’lumotlar asosida tayyorlangan.

Toshkent shahri soliq idoralari hissasiga ma’muriy boshqariladigan soliq va nosoliq daromadlarning eng 
ko‘p qiymati to‘g‘ri keladi. O‘zbekistonda hisobda turgan soliq to‘lovchilarning eng kam soni hamda ma’muriy 
boshqariladigan soliq va nosoliq daromadlarning eng kam summasi Sirdaryo viloyati soliq idoralariga to‘g‘ri 
keladi.

Hozirgi bosqichda soliq organlarining asosiy vazifalaridan biri soliq to‘lovchilarning qonunda belgilangan 
soliqlarni byudjetga to‘liq va o‘z vaqtida to‘lashini ta’minlashdir. Amaliyotda ushbu vazifani bajarish yo‘lidagi 
katta muammo soliq to‘lovchilarda, soliq agentlari va yig‘im to‘lovchilarda soliq qarzdorligining mavjudligidir. 
Soliq va yig‘imlar bo‘yicha qarzdorlikni kamaytirish ham soliq idoralar faoliyatining asosiy yo‘nalishlaridan biri 
hisoblanadi. O‘zbekistonda byudjet tizimiga soliq va yig‘imlar bo‘yicha qarzdorlikning kattaligi davlatning moli-
yaviy resurslari hajmini cheklab qo‘ymoqda. 

O‘zbekistonda soliq va to‘lovlar bo‘yicha viloyatlarda 2021-yilda katta miqdordagi qarzdorlik Qashqadaryo-
da 1 359,5 mlrd. so‘m, Andijonda 314,6 mlrd. so‘m, Toshkent 268,0 mlr.so‘m, Farg‘onada 240,2 mlrd.so‘m, 
Samarqandda 231,0 mlrd.so‘m va Toshkent shahrida 129,0 mlrd. so‘mga to‘g‘ri kelgan bo‘lsa, 2022-yilda esa 
Toshkent viloyatida soliq va to‘lovlar bo‘yicha qarzdorlik 2 barbarga oshib, 540,4 mlrd. so‘mni. Toshkent shahri-
da 3,7 barobarga oshib, 488,7 mlrd. so‘mni tashkil etgan. 

2022-yilda faoliyat yuritayotgan 541554 ta soliq to‘lovchilar 45417 ta nazorat tadbirlari o‘tqazilgan. Ushbu 
tadbirlar natijasida 7,2 foizi soliq to‘lovchilarda kameral tekshiruvlar amalga oshirilgan. Kameral tekshiruvlar 
natijasida 1157 ta xavf darajasi yuqori bo‘lgan soliq to‘lovchilarda soliq auditi, 5297 ta soliq to‘lovchida esa 
sayyor soliq tekshiruvlari o‘tkazilgan. Tekshiruvlar natijasida byudjetga qo‘shimcha 13,6 trln.so‘m soliqlar his-
oblangan va huquqbuzarlarga nisbatan 1,4 trln. so‘m moliyaviy jarima qo‘llanilgan.

Umuman olganda, Respublikamiz bo‘yicha 2020–2022-yillarda fuqarolarning 97 % soliq idoralarining xiz
matini “yaxshi” va “a’lo” deb baholagan.

Baholarning o‘rtacha qiymati quyidagi ko‘rsatkichlar bo‘yicha quriladi 
●	 umuman xizmatlarning sifati (baho SMS xabardan olinadi);
●	 davlat xizmatlarini ko‘rsatish vaqti;
●	 davlat xizmatlarini olish chog‘ida navbat kutish vaqti;
●	 davlat xizmati ko‘rsatilayotgan vaqtda arizachi bilan muloqot qilayotgan xodimning hushmuomalaligi va 

bilimdonligi (kasb mahorati darajasi);
●	 davlat xizmati ko‘rsatilgan xonadagi sharoitning qulayligi;
●	 davlat xizmatini ko‘rsatish tartibi haqidagi ma’lumotlarning ochiqligi.

Soliq idoralarining soliq to‘lovchilar bilan hamkorligi bo‘yicha ishlardan ko‘zlangan maqsad soliq to‘lovchi
ning soliq va yig‘imlarni to‘lash borasidagi majburiyatlarini bajarish darajasini oshirish, shuningdek soliq 
to‘lovchilarga xizmat ko‘rsatish va davlat xizmatlarini taqdim etish sifatini oshirishdir. 

Bizning fikrimizcha, davlat soliq xizmati organlari soliq ma’muriyatchiligi natijalarini yuqorida tavsiya etilgan 
asosiy yo‘nalishlari bo‘yicha baholash tizimidan foydalanish soliq idorlari faoliyatining samaradorligini adolatli 
va haqqoniy baholash imkon beradi. Pirovard natijada bu soliq organlarining reytingiga ta’sir ko‘rsatadi.

Soliq organlari faoliyatining ko‘rsatkichlarini tahlil qilish doirasida quyidagi xulosalarga keldik:

1.	 O‘zbekiston Respublikasining hududiy soliq orgshanlari subyektlari ma’muriy boshqariladigan daro-
madlar summalari hamda soliq idoralarida hisobda turgan soliq to‘lovchilar soni bo‘yicha bir-biridan 
farq qiladi. Ayni vaqtda faoliyat samaradorligini baholashda soliq organlari mehnatining hajmi inobatga 
olinmaydi, chunki O‘zbekiston Respublikasi viloyatlarida ular har xildir. 

2.	 Soliq idoralarining soliq qarzdorligini kamaytirish borasidagi faoliyatini tahlil qilish jarayonida O‘zbekis
ton Respublikasida soliq qarzdorligi sezilarli darajada katta hamda qarzdorligi kam bo‘lgan viloyatlar 
aniqlandi. Bu o‘z navbatida hududlardagi iqtisodiyot rivojlanishining xususiyatlariga hamda viloyatlarda 
soliq idoralarining soliq qarzdorligini kamaytirish borasidagi ishlarining samaradorligi bilan bog‘liq.

3.	 O‘zbekiston Respublikasining biz tahlil qilgan deyarli barcha viloyatlarida soliq idoralari ishining sifati-
ni ijobiy baholovchi soliq to‘lovchilar ulushi ko‘payib borayotgani kuzatilmoqda. Bu soliq idoralarining 
soliq to‘lovchilarga sifatli davlat xizmati ko‘rsatish borasidagi ish samaradorligidan dalolat beradi. Bun-
da soliq idoralari faoliyatida zamonaviy axborot texnologiyalaridan foydalanilishi katta ahamiyatga ega 
bo‘lmoqda.

Adabiyotlar:
1.	 Ibragimov B. B. Soliq ma’muriyatchiligi: muammo va yechimlar. Monografiya.T. : Noshirlik yog‘dusi. 2022.11-b.
2.	 Привалов, Н. Г. Налоговая система: теоретический и методологический аспект. Налоговый продукт: монография 

/ Н. Г. Привалов С. Г. Привалова. – Екатеринбург: Уральское изд-во, 2011. – 556 с. Пушкарева, М. В. История 
мировой и русской финансовой науки и политики: монография / М. В. Пушкарева. – М.: Финансы и статистика, 
2003. – 272 с.

3.	 Балтина, А. М. Реализация органической модели государственного управления общественными финансами // 
Современные проблемы науки и образования. – 2015. – №2–2. – С.448.



Jurnal sayti: https://yashil-iqtisodiyot-taraqqiyot.uz

2023. № 7

Ingliz tili muharriri: Feruz Hakimov
Musahhih: Xondamir Ismoilov     
Sahifalovchi va dizayner: Iskandar Islomov

Manzilimiz: Toshkent shahar, Mirzo Ulug‘bek tumani 
Kumushkon ko‘chasi 26-uy. 

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 
ma’sul. Tahririyat fikri har vaqt ham mualliflar fikriga mos kelavermasligi mumkin. Tahririyatga 

yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Тел.: 93 718 40 07

«Yashil iqtisodiyot va taraqqiyot» jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


